
Umumta’lim maktabining 2025-2026- o‘quv yili biologiya fanini o‘zlashtirish 

darajasini aniqlash uchun topshiriqlar varianti 

11 -___ sinf o‘quvchisi ____________________________________F.I.SH. 

O‘quvchi to‘plagan umumiy ball: _____ (maksimal ball: 40) 2- variant 

1. (B) Bir o‘rmon hududida daraxtlar, qushlar, kemiruvchilar va hasharotlar 

oziqlanish va yashash muhitida o‘zaro bog‘liq holda yashaydi. Bu hodisa 

ekologiyaning qaysi bo‘limida o‘rganiladi? 

A) Autekologiya        B) Demekologiya 

C) Tarixiy                  D) Sinekologiya 

 

2. (B) Zavodda chiqindisiz texnologiya qo‘llanib, ekologik toza mahsulot ishlab 

chiqarilmoqda. Bu hodisa ekologiyaning qaysi bo‘limida o‘rganiladi? 

A) Sanoat ekologiyasi      B) Matematik ekologiya 

C) Landshaftlar ekologiyasi    D) Ijtimoiy ekologiya 

 

3. (B) Biosistemalar muvozanatining buzilishi qanday oqibatlarga olib keladi? 

1) ekologik sistemalar strukturasi o‘zgaradi  

2) biosfera kengayishi kuzatiladi  

3) ekotizim nobud bo‘lishi mumkin  

4) populatsiyalar barqarorlashadi  

5) tabiatdagi xilma-xillik kamayadi 

A) 1, 4       B) 1,5     C)  2, 3      D) 2, 5 

 

4. (Q) Quyida keltirilgan ekosistemadagi funksional guruhlar va ularning tavsifi 

o‘rtasida moslik aniqlang. 

1. Produtsentlar  

2. Konsumentlar  

3. Redutsentlar 

a) Organik qoldiqlarni anorganik moddalarga aylantirib, ularni 

moddalar aylanishiga qaytaradigan organizmlar  

b) Anorganik moddalardan yorug‘lik energiya hisobiga organik 

moddalarni sintezlovchi organizmlar. 

c) Anorganik moddalardan kimyoviy energiya hisobiga organik 

moddalarni sintezlovchi organizmlar. 

d) Boshqa organizmlar hisobiga oziqlanib, oziq zanjiri orqali 

energiya va moddalarning uzatilishini ta’minlovchi organizmlar. 

A) 1 – b; 2 – a; 3 – c         B) 1 – a; 2 – d; 3 – c 

C) 1 – c; 2 – d; 3 – a         D) 1 – b; 2 – d; 3 – c 

5. (Q) Bir o‘rmon ekosistemasida oziqa orqali bog‘langan donxo‘r va yirtqich 

qushlar populyatsiyalari mavjud. Donxo‘r qushlar soni fasllarga bog‘liq ravishda 

o‘zgarishi, yirtqich qushlar soni esa donxo‘r qushlar soniga mos o‘zgarishi 

aniqlandi. Yirtqich qushlar sonining o‘zgarish sababi eng to‘g‘ri tushuntirilgan 

javob variantini aniqlang. 

A) yoz faslida donxo‘r qushlar niqoblanishi tufayli yqirtich qushlar kamayadi 

B) donxo‘r qushlar yirtqichlar uchun asosiy ozuqa manbai bo‘lishi mumkin 

C) yirtqich qushlar soni faqat kasallik va yirtqichlar o‘rtasidagi raqobatga bog‘liq 

D) har ikki turdagi qushlar soni ortishi yilning sovuq kunlariga to‘g‘ri keladi  

 

6. (Q) Quruqlik muhitida yashovchi organizmlar quruqlikda omon qolish uchun 

turli moslashuvlar rivojlangan. Barg sukkulentlarda yuzaga kelgan eng yaxshi 

moslanishni aniqlang. 

A) suv yo‘qotilishini kamaytirish uchun barg yuzasining qisqarishi  

B) suvni saqlash uchun metamorfozlashgan qalin barglarning hosil bo‘lishi 

C) suv yo‘qotmaslik uchun barg yuzasining mumsimon qoplama bilan qoplanishi 

D) suvni zaxirada saqlash uchun hujayra shirasining yuqori osmotik bosimga ega 

bo‘lishi  

 

7. (Q) Rasmda fotoperiodizm hodisasining o‘simliklarga ko‘rsatadigan ta’siri 

ifodalangan. X va Y bilan belgilangan kun uzunligida o‘simliklarda sodir 

bo‘ladigan o‘zgarishlar to‘g‘ri muvofiqlashtirilgan javob variantini aniqlang. 

 

a) piyoz mevalari yaxshi rivojlanadi  

b) sabzini generativ organlari yaxshi rivojlanadi 

c) rediska yaxshi o‘sadi, lekin gullamaydi 

d) kartoshka yaxshi o‘sadi va gullaydi 

A) X – a; Y – d;         B) X –c; Y – d;          

C) X – b; Y – c;         D) X – b; Y – d;    

 

8. (Q) Agar bir suv havzasida nekton populyatsiyasi sezilarli darajada kamaygan 

bo‘lsa, bu ekologik tizimga qanday oqibatlarga olib kelishi mumkin? 

A) plankton biomassasi ortadi va oziqa zanjirida trofik muvozanat buziladi 

B) trofik zanjirning yuqori darajalarida o‘zaro bog‘liqlik muvozanatlashadi 

C) trofik muvozanat buzilishi barcha suvo‘tlar yo‘qolishiga sabab bo‘ladi  

D) konsumentlar kamayishi oziqa zanjiridagi barqarorlikni mustahkamlaydi 

 

9. (Q) Rasmda muhit omillarining tirik organizmlarga ta’siri ifodalangan.  Rasm 

asosida berilgan ma’lumotlar to‘g‘ri berilgan javob variantini aniqlang.  

 
I. X evribiont tur bo‘lib, forel balig‘i misol bo‘ladi 

II. X evribiont tur bo‘lib, kolyushka balig‘i misol bo‘ladi 

III. Y tur stenobiont tur bo‘lib, kambala balig‘i misol bo‘ladi 

A) I va II fikr to‘g‘ri              B)  I va III fikr to‘g‘ri  

C) II va III fikr to‘g‘ri            D)  Faqat II fikr to‘g‘ri 

 

10. (M) Populyatsiya hajmini aniqlash uchun oq va qora quyonlar ustida tadqiqot 

olib borildi. Natijalar jadvalda ko‘rsatildi. Qaysi quyon populyatsiyasi kattaroq va 

buning sababi nima bo‘lishi mumkin? 

 

Quyon turi oq quyon qora quyon 

Birinchi marta ushlangan va chip qo‘yilgan quyonlar 56 22 

Ikkinchi marta tutilgan quyonlar soni 28 55 

Ikkinchi marta tutilganda chipga  ega quyonlar soni 18 12 

 

 

N – populyatsiya hajmi 

M – birinchi marta ushlangan va belgi qo‘yilgan quyonlar 

 n – ikkinchi marta ushlangan quyonlar 

m – ikkinchi marta tutilganda belgiga ega quyonlar soni 

A) Oq quyonlar, ular turli oziq-ovqatlarni yeyishga moslashgan 

B) Ikkalasi ham teng, chunki hududda resurslar yetarli 

C) Qora quyonlar, ular yashash sharoiti va ko‘payish imkoniyati yaxshiroq 

D) Qora quyonlar, chunki ular muhit rangiga yaxshiroq moslashgan 

topshiriq 1 2 3 4 5 6 7 8 9 10 

Kalit D A B C B B C A C C 

Daraja B B B Q Q Q Q Q Q M 

Ball 2,5 2,5 2,5 4,5 4,5 4,5 4,5 4,5 4,5 5,5 

